PLAN PREDIZBORNOG PROGRAMA RTV VOGOŠĆA

Ovim planom utvrđuje se predizborni program Radija i Televizije Vogošća, odnosno pokrivanje predizbornih aktivnosti političkih subjekata koji su iskazali interesovanje za učešće u predizbornom programu RTV Vogošća, sa područja koje je pokriveno signalom ove kuće.

Plan je pravljen na osnovu programske politike i programskog usmjerenja RTV Vogošća, uz poštivanje odredbi Pravilnika o medijskom predstavljanju političkih subjekata u izbornom periodu od 3.septembra 2010.godine, koji je donijela Izborna komisija Bosne i Hercegovine.

Plan se odnosi na pet segmenata:

1. emitovanje predizbornih tv-spotova i radio-džinglova političkih subjekata

2. pojedinačna neposredna obraćanja u programu Televizije
3. pojedinačna neposredna obraćanja u programu Radija

4. debatne emisije u programu Radija
5. praćenje predizbornih aktivnosti političkih subjekata

Uređivački kolegij i Menadžment RTV Vogošća odlučili su da u ovoj predizbornoj kampanji ne realizuju debatne emisije u programu Televizije. Razlozi su nedostatak adekvatnog prostora, adekvatne tehnike, smanjeni ljudski resursi.
1. POLITIČKI TV SPOTOVI I RADIO DŽINGLOVI

Emitovanje predizbornih političkih tv-spotova i radio-džinglova odnosi se na izborni period (od petka 3.septembra 2010.godine do perioda izborne šutnje) i naplaćuje se prema važećem cjenovniku marketinških usluga RTV Vogošća:


Program Televizije
- od 0,50 do 2,00 KM/sec, zavisno od termina emitovanja


Program Radija
- od 0,10 do 0,20 KM/sec, zavisno od termina emitovanja


(na konačnu sumu obračunava se PDV od 17%)

U slučaju da politički subjekti žele naručiti proizvodnju tv-spotova i radio-džinglova, cijene se takođe obračunavaju po važećem cjenovniku marketinških usluga RTV Vogošća:

Radio džingl
50 KM i više, zavisno o zahtjevima klijenta i složenosti poslova

TV-spot 
300 KM i više, zavisno o zahtjevima klijenta i složenosti poslova


(na konačnu sumu obračunava se PDV od 17%)
Za sve ostale produkcijske usluge (snimanje i montaža skupova za potrebe političkih subjekata, kao i presnimavanje materijala) cijene se takođe obračunavaju po važećem cjenovniku marketinških usluga RTV Vogošća:


Snimanje jednom kamerom sa pratećom tehničkom ekipom




117 KM po satu snimanja (uračunat PDV 17%)


Dodatno angažovanje ostale opreme (rasvjeta i sl.)




po dogovoru, u zavisnosti od angažovane opreme


Montaža materijala




117 KM po satu rada montaže (uračunat PDV 17%)


Presnimavanje i umnožavanje snimljenih materijala




do 20 min – 10 KM




od 20 do 40 min – 15 KM




od 40 do 60 min – 20 KM

Za materijale koji traju preko sat vremena cijena presnimavanja se proporcionalno povećava, zavisno od trajanja materijala.


Za veće količine odobrava se rabat do 10%.

RTV Vogošća zadržava pravo da odbije zahtjev za emitovanje političkog spota ukoliko se njegov sadržaj spota ili džingla kosi sa Pravilnikom o medijskom predstavljanju političkih subjekata u izbornom periodu koji je donijela Izborna komisija Bosne i Hercegovine, odnosno ako politički spot svojim sadržajem i tonom:

1. prenosi jasan i neposredan rizik od poticanja etničke ili vjerske mržnje između zajednica u Bosni i Hercegovini, ili koji bi, na osnovu bilo čijeg razumnog suda, izazvao nasilje, nered i nemire, ili koji bi mogao poticati kriminal ili kriminalne radnje;

2. prenosi jasan i neposredan rizik od uzrokovanja javne štete, pri čemu se takva javna šteta definiše kao smrt, povreda, šteta nanesena imovini ili druga vrsta nasilja, ili skretanje policijskih aktivnosti i medicinskih usluga ili aktivnosti drugih službi za održavanje javnog reda s njihovih uobičajenih dužnosti;
3. ako je protivan Ustavu i Zakonima Bosne i Hercegovine.

Vrijeme emitovanja političkih spotova i džinglova biće prilagođeno izboru političkih subjekata u skladu sa cjenovnikom.

Politički spotovi i džinglovi biće emitovani u posebnim blokovima jasno odvojenim od ostatka programa.

2. POJEDINAČNA NEPOSREDNA OBRAĆANJA U PROGRAMU TELEVIZIJE
Radio Televizija Vogošća osiguraće besplatno pojedinačno neposredno obraćanje za sve političke subjekte registrirane u izbornim jedinicama u kojima se nalazi područje općine Vogošća.
Pojedinačna neposredna obraćanja u biće raspoređena prema nivoima glasanja i to:

od 04. do 10.09.2010.godine – izborna jedinica 209

od 11. do 17.09.2010.godine – izborna jedinica 411

od 18. do 24.09.2010.godine – izborna jedinica 513

od 25.09. do 01.10.2010.godine – izborna jedinica 209 i izborne jedinice 701 i 702

Trajanje neposrednog obraćanja je do 240 sekundi (4 minute).
Pojedinačna neposredna emitovanja biće emitovana u posebnom terminu jasno odvojenim od ostatka programa Televizije Vogošća. Termin za emitovanje neposrednih obraćanja je oko 18.30, odnosno nakon centralne informativne emisije „Vogošćanska hronika“ i marketinškog bloka koji slijedi nakon emisije.
Raspored emitovanja pojedinačnih neposrednih obraćanja biće utvrđen žrijebom. 

Pojedinačna neposredna obraćanja zbog tehničkih mogućnosti RTV Vogošća, biće snimljena i emitovana naknadno. RTV Vogošća će besplatno snimiti pojedinačna neposredna obraćanja političkih subjekata u svojim studijskim prostorima u terminu koji će biti određen uz žrijeb emitovanja pojedinačnih neposrednih obraćanja. Politički subjekti mogu dostaviti pojedinačna neposredna obraćanja snimljena van produkcije RTV Vogošća najkasnije 36 sati prije termina određenog za emitovanje.

Političkim subjektima koji snimaju neposredna obraćanja u prostorijama RTV Vogošća nije dozvoljeno postavljanje bilo kakvih slogana, plakata ili zastavica na scenografiju za snimanje neposrednih obraćanja. Osobe koje se obraćaju mogu na sebi imati bedž, reklamnu majicu, kapu ili slične reklamne materijale.

Neposredna obraćanja koja su realizovana van produkcije RTV Vogošća ne smiju u svom sastavu sadržavati nikakve reklamne džinglove, grafički otkucane reklamne slogane, reklamne animacije, grafičke logotipe političkih subjekata ili slično. Politički subjekti mogu u pozadini govornika postaviti reklamne plakate i slične reklamne materijale. Logotip političkog subjekta može se pojaviti u podlozi potpisa govornika ukoliko taj potpis ne traje duže od 10 sekundi.
RTV Vogošća može pružati političkim subjektima tehničke usluge snimanja neposrednih obraćanja van prostorija RTV Vogošća i u terminu koji nije određen žrijebom, ali to spada u domene komercijalnih usluga i naplaćuje se prema važećem cjenovniku.

Neposredna obraćanja će biti snimana i emitovana u cjelosti osim u slučajevima:

1. tehničkih problema uzrokovanih višom silom:

· ukoliko nije snimljeno zbog tehničkih problema manje od 20% neposrednog obraćanja, nedostajući dio će se naknadno snimiti i umontirati;

· ukoliko nije snimljeno 20% i više, snimanje neposrednog obraćanja će se ponoviti.

2. ukoliko bilo ko od učesnika pređe granice dobrog ukusa ili ukoliko njihov istup sadržajem i tonom:

· prenosi jasan i neposredan rizik od poticanja etničke ili vjerske mržnje između zajednica u Bosni i Hercegovini, ili koji bi mogao poticati kriminal ili kriminalne radnje;

· prenosi jasan i neposredan rizik od uzrokovanja javne štete, pri čemu se takva javna šteta definiše kao smrt, povreda, šteta nanesena imovini ili druga vrsta nasilja, ili skretanje policijskih aktivnosti i medicinskih usluga ili aktivnosti drugih službi za održavanje javnog reda s njihovih uobičajenih dužnosti.

U tom slučaju će RTV Vogošća će u skladu sa svojom programskom politikom 

izbaciti sporni dio sadržaja.

3. Ukoliko u predviđeno vrijeme za emitiranje neposrednog obraćanja RTV Vogošća usljed tehničkih problema uzrokovanih višom silom bude spriječena da ih emituje, neposredno obraćanje će biti emitovano odmah po otklanjanju tehničkih problema ukoliko se time ne narušava programska šema RTV Vogošća i princip ravnopravnog i fer predstavljanja.

Ukoliko do otklanjanja tehničkih problema dođe u vrijeme kada bi se emitiranjem ugrozila programska šema ili kada se razumno može pretpostaviti da je broj potencijalnih gledalaca bitno različit od onoga uobičajenog za vrijeme emitiranja debata, RTV Vogošća će odrediti prvi adekvatan termin.

3. POJEDINAČNA NEPOSREDNA OBRAĆANJA U PROGRAMU RADIJA

Radio Televizija Vogošća osiguraće besplatno pojedinačno neposredno obraćanje za sve političke subjekte registrirane u izbornim jedinicama u kojima se nalazi područje općine Vogošća.

Pojedinačna neposredna obraćanja biće raspoređena prema nivoima glasanja i to:

od 04. do 10.09.2010.godine – izborna jedinica 209

od 11. do 17.09.2010.godine – izborna jedinica 411

od 18. do 24.09.2010.godine – izborna jedinica 513

od 25.09. do 01.10.2010.godine – izborna jedinica 209 i izborne jedinice 701 i 702

Trajanje neposrednog obraćanja je do 240 sekundi (4 minute).

Pojedinačna neposredna emitovanja u programu radija biće emitovana u posebnom terminu jasno odvojenim od ostatka programa. Termin za emitovanje neposrednih obraćanja je oko 20.30h.

Raspored emitovanja pojedinačnih neposrednih obraćanja biće utvrđen žrijebom. 

Pojedinačna neposredna obraćanja zbog tehničkih mogućnosti RTV Vogošća, biće snimljena i emitovana naknadno. Radio Vogošća će besplatno snimiti pojedinačna neposredna obraćanja političkih subjekata u svojim studijskim prostorima u terminu koji će biti određen uz žrijeb emitovanja pojedinačnih neposrednih obraćanja. Politički subjekti mogu dostaviti pojedinačna neposredna obraćanja snimljena van produkcije RTV Vogošća najkasnije 36 sati prije termina određenog za emitovanje.

Pojedinačna neposredna obraćanja su termin namjenjen za obraćanje jednog kandidtata, predstavnika politicke stranke ili koalicije i taj termin se ne moze dijeliti na vise istih. Svaki kandidat, predstavnik politicke stranke ili koalicije dužan je biti prisutan u prostorijama radija najmanje deset minuta prije termina utvrdjenim žrijebom, za snimanje četverominutnog obraćanja na raspolanju svakom od pomenutih je petnaest minuta. Termin neposrednih obraćanja utvrdjen žrijebom ne može se mjenjati a ne odazivanje kandidata u terminu predvidjenom za snimanje pojedinačnih neposrednih obraćanja ne povlaci za sobom mogucnost dodjele novog besplatnog termina i spada domenu komercijalne usluge prema važećem cjenovniku.

Neposredna obraćanja će biti snimana i emitovana u cjelosti osim u slučajevima:

4. tehničkih problema uzrokovanih višom silom:

· ukoliko nije snimljeno zbog tehničkih problema manje od 20% neposrednog obraćanja, nedostajući dio će se naknadno snimiti i umontirati;

· ukoliko nije snimljeno 20% i više, snimanje neposrednog obraćanja će se ponoviti.

5. ukoliko bilo ko od učesnika pređe granice dobrog ukusa ili ukoliko njihov istup sadržajem i tonom:

· prenosi jasan i neposredan rizik od poticanja etničke ili vjerske mržnje između zajednica u Bosni i Hercegovini, ili koji bi mogao poticati kriminal ili kriminalne radnje;

· prenosi jasan i neposredan rizik od uzrokovanja javne štete, pri čemu se takva javna šteta definiše kao smrt, povreda, šteta nanesena imovini ili druga vrsta nasilja, ili skretanje policijskih aktivnosti i medicinskih usluga ili aktivnosti drugih službi za održavanje javnog reda s njihovih uobičajenih dužnosti.

U tom slučaju će RTV Vogošća će u skladu sa svojom programskom politikom 

izbaciti sporni dio sadržaja.

6. Ukoliko u predviđeno vrijeme za emitiranje neposrednog obraćanja RTV Vogošća usljed tehničkih problema uzrokovanih višom silom bude spriječena da ih emituje, neposredno obraćanje će biti emitovano odmah po otklanjanju tehničkih problema ukoliko se time ne narušava programska šema RTV Vogošća i princip ravnopravnog i fer predstavljanja.

Ukoliko do otklanjanja tehničkih problema dođe u vrijeme kada bi se emitiranjem ugrozila programska šema ili kada se razumno može pretpostaviti da je broj potencijalnih gledalaca bitno različit od onoga uobičajenog za vrijeme emitiranja debata, Radio Vogošća će odrediti prvi adekvatan termin.

4. DEBATNE EMISIJE

Radio Vogošća planira da u svom predizbornom programu emituje ukupno 9 debatnih emisija, po sljedećem rasporedu:

· 1.emisija – ponedjeljak 13.09.2010. u 16.30h

· 2.emisija – srijeda 15.09.2006. u 16.30h

· 3.emisija – petak 17.09.2006. u 16.30h

· 4.emisija – nedjelja 19.09.2006. u 17.30h

· 5.emisija – utorak 21.09.2006. u 16.30h

· 6.emisija – četvrtak 23.09.2006. u 16.30h

· 7.emisija – nedjelja 26.09.2006. u 17.30h

· 8.emisija – utorak 28.09.2006. u 16.30h

· 9.emisija – četvrtak 30.09.2006. u 16.30h

Radio Televizija Vogošća osiguraće svim političkim subjektima isti status u okviru debatnih emisija.

Učešće političkih subjekata u debatnim emisijama je besplatno.

Emisije će biti emitovane direktno iz radijskog studija.
Raspored  debatnih emisija utvrđuje se žrijebom. U žrijebanju za debatne emisije će učestvovati 27 političkih subjekata koji su prijavljeni za izbore u izbornoj jedinici 209.

Trajanje debatnih emisija iznosiće do 60 minuta, odnosno proporcionalno broju učesnika u debati. Ukoliko učestvuje samo dva predstavnika političkih subjekata emisija će maksimalno trajati 40 minuta. U slučaju da se pojavi samo jedan predstavnik političkih subjekata a da ostala dva budu iz opravdanih ili neopravdanih razloga spriječeni, emisija će biti realizovana u trajanju do 20 minuta maksimalno.
Koncept debatnih emisija biće sljedeći:

- u debati učestvuju po jedan predstavnik političkih subjekta određenih žrijebom

- svi politički subjekti, odnosno njihovi predstavnici imaju pravo na uvodno izlaganje u trajanju do 3 minute

- prvo uvodno izlaganje imaće predstavnik političkog subjekta koji je prilikom žrijebanja izvukao manji broj

- nakon uvodnih izlaganja politički subjekti imaju pravo na komentare drugih uvodnih izlaganja u trajanju od po jedne minute

- nakon uvodnih izlaganja i komentara slijedi sučeljavanje predstavnika političkih subjekata koje moderira voditelj emisije. Odgovori na pitanja u ovom dijelu emisije traju do 2 minute a replike su u trajanju od 30 sekundi. Voditelj emisije može prekinuti izlaganje predstavnika političkog subjekta ukoliko vremenski drastično narušava koncepciju emisije ili vrijeđa drugog učesnika u debati, kao i ako procijeni da njegovo izlaganje svojim sadržajem i tonom:
1. prenosi jasan i neposredan rizik od poticanja etničke ili vjerske mržnje između zajednica u Bosni i Hercegovini, ili koji bi, na osnovu bilo čijeg razumnog suda, izazvao nasilje, nered i nemire, ili koji bi mogao poticati kriminal ili kriminalne radnje;

2. prenosi jasan i neposredan rizik od uzrokovanja javne štete, pri čemu se takva javna šteta definiše kao smrt, povreda, šteta nanesena imovini ili druga vrsta nasilja, ili skretanje policijskih aktivnosti i medicinskih usluga ili aktivnosti drugih službi za održavanje javnog reda s njihovih uobičajenih dužnosti;

3. ako je protivno Ustavu i Zakonima Bosne i Hercegovine.

- posljednjih dio debate biće namijenjen završnim riječima učesnika u debati u trajanju od po dvije minute na koje ostali učesnici nemaju pravo replike. 

Debatne emisije biće realizovane za potrebe Radija Vogošća, te će imati poseban termin emitovanja u okviru radijskog programa.

Debate će biti u toku direktnog emitovanja snimane u cjelosti osim u slučajevima:

1. tehničkih problema uzrokovanih višom silom;
2. ukoliko u predviđeno vrijeme za emitiranje debatne emisije RTV Vogošća usljed tehničkih problema uzrokovanih višom silom bude spriječena da direktno emituje debatu, debatna emisija će biti realizovana odmah po otklanjanju tehničkih problema ukoliko se time ne narušava programska šema RTV Vogošća i princip ravnopravnog i fer predstavljanja.

Ukoliko do otklanjanja tehničkih problema dođe u vrijeme kada bi se emitiranjem ugrozila programska šema ili kada se razumno može pretpostaviti da je broj potencijalnih gledalaca bitno različit od onoga uobičajenog za vrijeme emitiranja debata, RTV Vogošća će odrediti prvi adekvatan termin.

5. PRAĆENJE PREDIZBORNIH AKTIVNOSTI 

RTV Vogošća omogućava svakom političkom subjektu prezentovanje predizbornih aktivnosti u trajanju do 6 minuta dnevno  (2 minute premijerno i 4 minute u  repriznim terminima) u okviru specijalizovanog bloka informativnog programa TV Vogošća, te emitovanje saopćenja u trajanju do 2 minute u okviru specijalizovanog bloka informativnog programa Radija Vogošća svakoga dana u 21:00.

U specijalizovanom bloku TV Vogošća će se predstaviti pregled stranačkih aktivnosti tog dana i to: izvještaj sa konferencija za novinare, saopštenja ili izvještaji sa masovnih okupljanja. Svi politički subjekti imaće obavezu da dan ranije, do 14.00 sati, u pismenoj formi najave jedan događaj, po njihovom izboru, koji će RTV Vogošća medijski pratiti ili da se opredijele za saopštenje za javnost.
U specijalizovanom bloku Radija Vogošća emitovaće se isključivo saopćenja za javnost koje politički subjekti dostave tog dana do 15 sati.
TV Vogošća će u stranačkom bloku emitovati izvještaj sa konferencije za novinare ili izvještaj sa masovnih okupljanja koji su se desili taj dan do 14.00 sati. Ukoliko se press-konferencija ili skup održava nakon 14.00 sati, izvještaj će biti emitovan narednog dana.

Ukoliko se politički subjekti opredijele za saopštenje za javnost dužni su da ga dostave do 15.00 sati istog dana.

Budući da će tehnički biti nemoguće pratiti sve aktivnosti stranaka na području koje signalom pokriva RTV Vogošća, pratićemo sva zbivanja na području Vogošće kao i centralne skupove i press-konferencije koji se održavaju na području Kantona Sarajevo, u skladu sa svojim tehničkim mogućnostima a na takav način da se naizmjenično prate aktivnosti raznih političkih subjekata kako bi se ispoštovalo načelo ravnopravnog i fer predstavljanja svih političkih subjekata u jednoj izbornoj jedinici.

6. OPŠTE ODREDBE

RTV Vogošća je 11.avgusta 2010.godine pozvala sve političke subjekte prijavljene u izbornim jedinicama u kojima se nalazi i područje općine Vogošća da prisustvuju žrijebu predizbornog programa RTV Vogošća koje će se održati u ponedjeljak 16.08.2010.godine sa početkom u 14 sati u Velikoj Sali Općine Vogošća.

Pravila praćenja izborne kampanje na RTV Vogošća biće dostavljena svim političkim subjektima koji učestvuju u izbornom programu RTV Vogošća, kao i javno objavljena na web-stranici www.rtvvogosca.ba.

Početak izbornog perioda u programu RTV Vogošća je 30 dana pred izbore, odnosno od petka 3.septembra 2010.godine pa do perioda izborne šutnje.









   Direktor RTV Vogošća









          Midhat Kerla

